
Convenio de colaboracién entre a Conselleria de Cultura, Lingua e Xuventude da Xunta de
Galicia e o Consorcio para o Desenvolvemento de Aplicacions para a Xestion Universitaria
para o desenvolvemento en 2026 e 2027 do programa integral de formacion e mentoring
destinado as persoas mozas inscritas e beneficiarias do Sistema nacional de garantia
xuvenil no ambito da Comunidade Auténoma de Galicia (Xuventude Mentoring),

cofinanciado pola Union Europea, no marco do Programa FSE+ Galicia 2021-2027.

MEMORIA XUSTIFICATIVA

A directora xeral de xuventude da Conselleria de Cultura, Lingua e Xuventude, Lara del Carmen

Meneses Alvarez
DECLARA

Que a Conselleria de Cultura, Lingua e Xuventude ten previsto formalizar coa entidade
Consorcio para o Desenvolvemento de Aplicaciéns para a Xestidén Universitaria o instrumento
convencional arriba referido por un periodo de vixencia que abrangue dende a data da sinatura

do convenio ata o 31 de agosto de 2027.
Que o instrumento convencional ten por obxecto:

Establecer as condicidéns polas que se rexera a colaboracidon entre a Conselleria de Cultura,
Lingua e Xuventude e o Cixug, para o desenvolvemento, en 2026 e 2027, do Programa integral
de formaciéon e mentoring (Xuventude Mentoring) destinado a persoas mozas que tefian
rematado os seus estudos nunha universidade ou centro de estudos da Comunidade Auténoma
de Galicia, inscritas e beneficiarias do Sistema Nacional de Garantia xuvenil (SNGX ) no ambito
da dita comunidade auténoma no momento da sua seleccién como participantes do programa,

co fin de favorecer a transicién das ditas persoas mozas desde a vida académica a laboral.

As persoas mozas participantes deberan, ademais, ter cumpridos os 18 anos e non superar a
idade maxima que estableza a normativa vixente do SNGX, de conformidade co disposto no
artigo 97.c) da Lei 18/2014, do 15 de outubro, de aprobacion de medidas urxentes para o

crecemento, a competitividade e a eficiencia.

Que o programa Xuventude Mentoring estd cofinanciado pola Unién Europea, nunha porcentaxe
do 60%, no marco do Programa FSE+ Galicia 2021-2027 dentro do Obxectivo Politico 4. “Unha
Europa madis social e inclusiva, por medio da aplicacién do piar europeo de dereitos sociais”,
Prioridade 5. “Emprego xuvenil’, Obxectivo Especifico ESO4.1. “Mellorar o acceso ao emprego e a
medidas de activacion de todos os demandantes de emprego, e en particular das persoas
mozas, especialmente a través da aplicaciéon da Garantia Xuvenil, dos desempregados de longa
duracién e os grupos desfavorecidos no mercado laboral, e das persoas inactivas, asi como
mediante a promocién do emprego por conta propia e a economia social” e Medida 5.A.06.

“Programa Xuventude Mentoring”.

Que existe converxencia de intereses entre as entidades asinantes en orde & consecucidon do

obxecto referido.
Que o instrumento convencional que se pretende asinar se fundamenta no seguinte:

1. As universidades publicas galegas de Santiago de Compostela e A Corufia asinaron o 24 de
febreiro de 2006 un convenio de colaboracidon no que se establece a creacidon dun consorcio
destinado ao desenvolvemento de aplicacidns informdticas para xestién universitaria (en
adiante Cixug). O dito convenio foi publicado por Resolucién do 17 de marzo de 2006, no Diario

Oficial de Galicia nimero 75 do 19 de abril de 2006.

A Universidade de Vigo adhirese, de conformidade co disposto na cldusula sexta do antedito
convenio, como membro activo e permanente por Acordo do Consello de Goberno de 4 de maio

de 2009.

De acordo co artigo 3 dos seus Estatutos, publicados por Resolucion do 21 de febreiro de 2013

(DOG n° 61, do 27 de marzo de 2013) que modifican os publicados por Resolucidn do 17 de marzo

de 2006, o Cixug ten competencia para “solicitar subvencidns e asinar convenios ou contratos

que redunden en beneficio das entidades consorciadas”.

2. Ao integrar no seu seo as tres universidades publicas de Galicia o Cixug convértese no axente
aglutinador de referencia en todo o territorio galego, facilitando o nexo entre este e a
Conselleria de Cultura, Lingua e Xuventude no que a educaciéon superior e mellora da

empregabilidade se refire.

Adicionalmente, a través dos centros, servizos e unidades que as integran, as tres universidades
que compofien o Cixug dispofien dun amplo cofiecemento sobre todos os aspectos relevantes a
ter en conta en relacion a formacién e o apoio na busca de emprego por conta propia ou allea
trala finalizacion dos estudos, tanto desde a perspectiva das competencias técnicas como das
necesarias habilidades e competencias persoais que deben adquirir para un resultado mais

eficiente.

E por ultimo, polas competencias do Cixug como axente integrador dos desenvolvementos
informaticos e procedementais das universidades que o integran, dispén das competencias para

o desenvolvemento da plataforma Unica de xestién e seguimento do programa.

3. Que os intereses converxentes das partes asinantes exclien o animo de lucro, e non poden

satisfacerse axeitadamente mediante a celebracién dun contrato dos considerados na Lei

Asinado por: LARA DEL CARMEN MENESES ALVAREZ

Cargo: Directora Xeral
Data e hora: 20/07/2026 10:08:07

9/2017, do 8 de novembro, de contratos do sector publico, ou outro instrumento alleo a

natureza estritamente convencional.

En atencién ao exposto, e a fin de dar cumprimento ao preceptuado no artigo 15.2 da Lei 1/2016,
do 18 de xaneiro, de transparencia e bo goberno, estimase xustificado o recurso & sinatura do

instrumento convencional que se pretende, con exclusién doutras figuras.

E para que conste, asinase dixitalmente esta memoria, en Santiago de Compostela.

